
CEAS Ingurtosu 

 

 

Su Tzentru de Educatzioni Ambientali traballat in su territòriu de Arbus, e tenit sedis 
operativas diferentis: Ingurtosu, in s’ex Mensa Impiegaus e in su Cantieri Mineràriu 
de su Putzu Gal, e a Montibèciu in s’ex Ufìtziu Geològicu. 

Su CEAS Ingurtosu est nàsciu in su burgu mineràriu de Montibèciu (in su laboratòriu 
chìmicu de sa miniera), e at fatu is primus atividadis de educaztioni ambientali po is 
scolas impari a su progetu “Bida Natura’97 - Dunas de Piscinas Monti Arcuentu”. 

In fatu, gràtzias a su progetu SIQUAS “sistema de calidadi Sardigna” at tentu 
s’acreditamentu ufitziali de s’Assessorau a s’Ambienti de sa Regioni Sardigna. 

Sa punna de su CEAS Ingurtosu est cussa de traballai po una sotziedadi chi tèngiat 
unu raportu bilanciau òmini-natura cumenti modellu de svilupu eco-compatìbili 
fundau asuba de s’impreu afatenti de is risorsas naturalis e umanas po sa difesa de 
is consumadoris e de s’ambienti, po s’amparu de is genias de animalis e vegetalis, 
de su patrimòniu stòricu e culturali, de su territòriu e de su paesàgiu. 



Su CEAS organizat atividadi de educatzioni e didàtica ambientali poi is scolas, is 
famiglias, grupus: momentus de formatzioni e informatzioni, atividadi de 
laboratòriu, sensibilizatzioni in pitzus a is temas de sa sustenibilidadi ambientali; 
acumpangiamentu e guida po esperièntzias diretas in s’ambienti, e àteras cosas… 

Su Tzentru, cun s’agiudu de s’Assòtziu Zampa Birdi, fait: allestimentu e gestioni de 
is Museus de su territòriu (Museu de is Mineralis, Colletzioni Castoldi, Museu de is 
Dioramis asuba de sa Storia Minerària, Biblioteca de sa Natura, “mustra 
Entomologica”); donat informatzionis turìsticas in is Infopoint de is burgus 
mineràrius de Montibèciu e Ingurtosu; gestioni de is situs de archeologia minerària 
(Cantieri Mineràriu de Putzu Gal e Putzu Amsicora); organizatzioni de escursioni 
naturalìsticas e culturalis; organizatzioni de mustras, avenimentus e àteras 
manifestatzionis acapiadas a su patrimòniu culturali. 
 


